
Alba kontseilariak N-132 errepideko “Eslaba-Zare” eta “Zare-Oibarko saihesbidea” tarteak inauguratu ditu
NA-132 Foru Komunitateko intereseko errepideetako bat da eta Nafarroako erdialdea egituratzen du, ekialde-mendebalde norabidean. Azkeneko urteetan, ardatza hobetzeko hainbat esku-hartze egin dituzte, baina Eslaba eta Oibar arteko lanak egiteko zeuden. Azkeneko bi tarteak egokitzeko 6.090.055 euroko inbertsioa egin behar izan dute, eta lanak gaur inauguratu dituzte 

Asteartea, 2008ko maiatzaren 27a. Laura Alba Cuadrado Herri Lan, Garraio eta Komunikazio Departamentuko kontseilaria N-132 errepideko bi tarte inauguratzeko ekitaldiaren buru izan da, gaur goizean. N-132 Lizarra, Tafalla eta Zangoza lotzen dituen ardatza da, eta gaur “Eslaba-Zareko saihesbidea” eta “Zare-Oibarko saihesbidea” tarteak inauguratu dituzte. Bi esku-hartzeetarako 6.090.055 euroko inbertsioa egin behar izan dute. 

Inaugurazio ekitaldira bildu dira, era berean, honako hauek ere: José Manuel Martínez Oibarko alkatea; Jesús Ángel Lecumberri San Martín Unxekoa; Mª Jesús Zoroza Uxuekoa; Ignacio Iriarte Lergakoa; Félix MªBariain Eslabakoa; Jesús Mª Lecumberri Zarekoa; MªCarmen Iriguibel Galipentzukoa; Jesús Esparza Kasedakoa; Jesús Mª Ayesa Leatxekoa; José Mª Lerga Aiesa kontzejuko presidentea; eta Pablo Romera Inbertsioak eta Azpiegiturak Sustatzeko Sozietate Publikoko (SPRIN) kudeatzailea.

NA-132 Foru Komunitateko intereseko errepideetako bat da eta Nafarroako erdialdea egituratzen du, ekialde-mendebalde norabidean. Azkeneko urteetan, ardatza hobetzeko hainbat esku-hartze egin dituzte, baina Eslaba eta Oibar arteko lanak egiteko zeuden. Azkeneko zati horretako lanak hiru tartetan banatu dituzte: “Eslabako saihesbidea”, “Eslaba-Zareko saihesbidea” eta “Zare-Oibar-Oibarko saihesbidea”. “Eslabako saihesbidea” joan den urteko urrian inauguratu zuten, eta gaur, berriz, azkeneko bi tarteak inauguratu dituzte. 


Bi tarteetako lanak Aldesa enpresari esleitu zizkieten, eta Nafarroako Errepideen II. Plan Zuzentzailean eta Nafarroako Errepide Sareko Esku-hartzeak Azkartzeko Planean barne hartuta daude, Nafarroako Gobernuaren eta Inbertsio eta Azpiegituren Sozietate Publikoaren (SPRIN) arteko hitzarmenari jarraiki.

Alba kontseilariak nabarmendu duenez, azkeneko urteetan inbertsio handia egin dute NA-132 errepidean: 18 milioi eurotik gorako inbertsioa. Era berean, gogoan izan du A-21 Pirinioetako Autobideko lanak oso aurreratuta daudela, eta adierazi duenez, etorkizunean horixe bera izanen da Kantauri eta Mediterraneo itsasoen arteko biderik motzena. Gainera, A-21 Autobideak Pirinio inguruaren garapen industriala ahalbidetuko du, Donejakue Bideko Autobideak Lizarrerriarekin egin duen bezalaxe. 

“Eslaba – Zareko saihesbidea” tartea

Eslaba eta Zare artean errepide berri bat eraiki dute. Gaur egungo NA-132 (Lizarra-Tafalla-Zangoza) errepidearekiko paraleloan egin dute, gutxi gorabehera, baina trazadura nabarmen hobetuz. Lanak esleitzeko aurrekontua 3.771.504,77 eurokoa izan da.


Errepide berriaren luzera 6,23 kilometrokoa da (7+160 kilometrotik 13+848 kilometrora). Errepide berriak 11 metroko zabalera du. Zaharra, berriz, 6 metrokoa da, eta gainera, ez du bide bazterrik. Errepide berriaren eta Galipentzu eta Aiesako sarbideen arteko elkargunean biribilgune-erdi bat eta aipaturiko errepideekin lotzeko bi adar egin dituzte. 


Armillo ibaiaren inguruan, Zareko saihesbidearen hasieran, errepide berriak eta orain artekoak bat egiten dute, eta zubiaren taula zabaldu behar izan dute. Hartara, errepide berriak 11 metroko zabalera du (orain arte, berriz, 6 metro zituen). Esku-hartzea burutzeko lauza aurrefabrikatuak erabili dituzte. 


 Era berean, lehendik zeuden landa bideak hobetu dituzte eta berriak eraiki dituzte, lursailetarako sarbide guztiak lehengoratze aldera (errepide berriak moztu dituenak). Errepide berria inauguratu ostean, orain arteko NA-132 errepidea bide sarearen baitan sartuko dute. 


Azkenik, urrian inauguratu zuten saihesbidetik Eslabara sartzeko bidea indartu dute (NA-132 errepideko tarteak). 

 “Zare – Oibarko saihesbidea” tartea

“Zare – Oibarko saihesbidea” tarteko lanek 2.318.550,14 euroko aurrekontua izan dute. Hain zuzen ere, Oibarko herrigunea inguratzen duen errepide berria egin dute, 3.060 metrokoa. Errepide berriak NA-132 errepideko 66+130 kilometroan du abiapuntua, eta berriro ere harekin egiten du bat 69+200 kilometroan. Plataformaren zabalera 11 metrokoa da. Bi loturetan maila bereko elkarguneak egin dituzte. 


Errepide berriak NA-534 errepidea gurutzatzen du (Oibar – Kaseda errepidea, 67+800 kilometroa). Bidegurutzean lotune bat egin dute, beste altuera batean. Lotunearen egiturak 11 metroko begia eta 5,40 metroko galiboa ditu. 


“Eslaba – Zareko saihesbidea” tartean bezalaxe, lehendik zeuden landa bideak hobetu dituzte eta berriak eraiki dituzte, lursailetarako sarbide guztiak lehengoratze aldera (errepide berriaren trazadurak moztu dituenak).(






Oharra: � HYPERLINK "http://www.navarra.es" ��www.navarra.es� webguneko “Berriak” atalean prentsa ohar honi buruzko argazki bat dago.





	[image: image5.png]




	[image: image6.png]Carlos Ill, 2. 31002 PAMPLONA @& 848 42 77 00 948 22 76 73
gobiernodenavarra.prensa@cfnavarra.es  www.navarra.es




	Página 1 de 3


PAGE  
	[image: image2.png]




	[image: image3.png]4D Carlos 111, 2. 31002 PAMPLONA & 848 4277 00 948 2276 73
%gobiernodenavarra.prensa@cfnavarra.es WWw.navarra.es




	Página 3 de 3



[image: image1.png][image: image2.png][image: image3.png][image: image4.png][image: image5.png][image: image6.png]